
angile klasearen eta gaz-
teriaren egoera salatze-
ko eserialdi batean hasi
zen dena. Poliziak, lu-

rrean zeuden gazteei kolpeka.
Atxilotuak. Zaurituak ospitalean.
Eta poliziak ere ospitalera, atze-
tik, gazteak identifikatzera. Atxi-
lotuta ere eraman zuten bat erie-
txetik. Martxoaren 3a zen Gastei-
zen. Ez hain aspaldikoa: 2012koa.
Astelehenean eta asteazkenean
epaituko dituzte haietako sei gaz-
te: denera, zazpi urteko kartzela
zigorra eta 6.000 euroko isuna es-
katu dute seiren aurka, desobe-
dientzia, agintearen aurkako
atentatua eta lesioak egotzita.

«Poliziaren azpijoko bat izan
da», salatu du Markel Saenz de
Ugarte auzipetuak (Gasteiz,
1989). Greba orokorra zegoen dei-
tua martxoaren 29 hartarako,
PPren gobernuak bultzatutako
lan erreformaren aurka. Gastei-
zen, gazte mugimenduak «au-
rrerapauso bat» ematea erabaki
zuen, Saenz de Ugartek azaldu
duenez. Gazte Blokea mugimen-
dua antolatu, eta Martxoko Iraul-
tza deitu zioten: martxoaren 3a,
martxoaren 8a eta greba orokorra
lantzea zen asmoa.  

1976ko martxoaren 3ko gerta-
kariak —bost langile hil zituzten,
eta 150etik gora zauritu—  gogora-
tzeko urteroko manifestazioaren
ondoren, PPren egoitzaren aurre-
an egin zuten eserialdia Gazte

Blokekoek. «PPko kide batzuk
izan zirelako 1976an martxoaren
3aren atzean egon zirenak, eta
PPkoak zirelako lan erreforma-
ren atzean zeudenak ere», azaldu
du Saenz de Ugartek: «Ertzainak
azaldu, eta 20 bat minutuz egon
ziren ezer egin gabe. Ez genekien
zer gertatzen zen. Gazte Iraultza-
ren bideoan ikusten denez, ezer
esan gabe, bi pertsona ateratzen
hasi ziren. Oso azkarra izan zen
dena. Jendea ateratzen saiatu, be-
soetatik helduta geundela ikusi,
eta kargatzen hasi ziren bat-bate-
an».

Bi gazte bertan atxilotu zituz-
ten, eta erietxera joan ziren zauri-
tuak. Haietako bat momentuan
operatu behar izan zuten, behatz
bat «guztiz» puskatu ziotelako.
Zaurituak eta haiei laguntzera jo-
andakoak kontuan hartuta, ospi-
talean «jende dezente» elkartu
zela oroitzen da Saenz de Ugarte.
«Hasieran, kaleko jantzitako er-
tzain batzuk sartu ziren, eta gero
etorri ziren uniformedunak. Guz-
tiak identifikatu gintuzten, eta

niri eta zaurituta zegoen nire la-
gun bati esan ziguten atentatua
egotziko zigutela». Gauza bera
esan zieten beste bi laguni ere, eta
atxilotuta eraman zuten haietako
bat, ospitaleko itxarongelatik. Er-
tzain etxean pasatu zuen gaua.
Ausaz hautatu zituztela dio Saenz
de Ugartek. «Jarrera oldarkorra
izan zuten». Erizainek beraiek
ere salatu zuten ertzainen jokae-
ra, gutun baten bidez.

Polizien bertsioa da lau gazte
haiek jo egin zietela ertzainei. Ho-
rregatik egozten dizkiete desobe-
dientzia eta atentatu delituak, eta
urte erdiko kartzela zigorra eska-
tu dute bakoitzarentzat. Saenz de
Ugarteren aurka beste urtebeteko
zigorra ere eskatu dute, lesioen-
gatik —bi urte eta erdiko espetxea,
guztira—. Eserialdian atxilotutako
bi gazteei desobedientzia lepora-
tzen diete. Denen artean, 6.000
euroko isuna ere badute jokoan.
«Adierazgarria da: ospitalean
zeuden bi gazteri atentatua egotzi
diete ustez eserialdian egin zute-
nagatik, baina ez ziren eserialdian
egon ere egin. Bat ez zegoen han,
eta bestea atzealdean zegoen. La-
guntzera joan ziren erietxera».

Manifestazioa astelehenean
Astelehenean eta asteazkenean
izango dute epaiketa sei gazteek.
«Poliziaren azpijokoa» izan dela
salatuko dute: «Erabaki politiko
bat izan da. Garai hartan, goraka-
da izaten ari zen mugimenduan
Gazte Blokearekin. Gazteria al-
txatzen ari zen, eta mugimendua
gelditzeko saialdi gisa egin zuten
dena», kontatu du Saenz de
Ugartek. Kalera eramango dute
berriz ere mugimendua; oraingo-
an, kasua salatzeko. Agerraldia
egingo dute bihar, eta manifesta-

zioa antolatu dute astelehenera-
ko: 19:00etan, Andre Maria Zuri-
tik, Muntaia polizialik ez, epai-
ketarik ez lelopean. Abenduaren
19rako, berriz, elkartasun jaialdi
bat prestatzen ari dira gaztetxean.

Saenz de Ugartek mugitzera

deitu ditu gazteak. Bai Arabako
Gazteok Altxa mugimenduan,
bai bestelako eragileetan: «Kol-
peak jaso arren, aurrera jarraitu-
ko dugu. Gazteak eta langileak
izan behar dugu nahi dugun Eus-
kal Herria lortzeko akuilu».

2012ko martxoaren 3ko eserialdi bat dela eta,
Gasteizko sei gazte epaituko dituzte datorren
astean. Denera, zazpi urteko zigorra eskatu
diete, eta «Poliziaren azpijokoa» salatu dute.

Ospitaletik
epaile aurrera 

Ertzaintzaren oldarraldia salatzeko gazteek zaurituen argazkiekin egindako agerraldia, 2012ko martxoan. RAUL BOGAJO / ARP

Gasteizko herri
harresian atxilotuak,
deklaratzera

R
Gasteizen egindako herri

harresian atxilotutakoak

deklaratzen hasiko dira gaur.

Epaiketa salatzeko, elkarretara-

tzera deitu du Gasteizko Harre-

siak: 12:00etan, Arabako hiribu-

ruko auzitegien aurrean, Eta be-

rriz egingo genuke. Herri harre-

siak aurrera lelopean. 

Segiko kide izatea egotzita

atxilotu zituzten ertzainek Aiala

Zaldibar, Igarki Robles eta Ibon

Esteban,  Gasteizko herri harre-

sian, haiek babestera joanda-

koak kolpeka apartatu ondo-

ren. Robles eta Zaldibar aske

dira dagoeneko. Hogei bat la-

gun atxilotu zituzten herri harre-

sian parte hartzeagatik.  «Larria

da gazte horiek militantzia poli-

tikoagatik atxilotu nahi izatea,

guk haiek defendatzea, eta joak

izanda, gu epaitzea».

Aurrera jarraituko dugu.
Gazteak eta langileak
izan behar dugu nahi
dugun Euskal Herria
lortzeko akuilu»
Markel Saenz de Ugarte
Auzipetua

